
Dobročinstvo

Jedni drugima pomažite u dobročinstvu i bogobojaznosti, a ne sudjelujte u grijehu i
neprijateljstvu; i bojte se Allaha, jer Allah strašno kažnjava.

Božiji Poslanik, s.a.v.a.: “Ništa ne produžuje život, osim dobročinstva.” 

Božiji Poslanik, s.a.v.a.:  “Zaista, najbrža nagrada od svih dobrih djela je nagrada za
dobročinstvo, a najbrža kazna od svih loših djela je kazna za nasilništvo.”

Božiji Poslanik, s.a.v.a.: “Tri stvari su kapije dobročinstva: velikodušnost srca, lijep govor i
strpljivost pri uznemiravanju.”

Imam Bakir, mir s njim:  “Četiri stvari su riznice dobročinstva: prikrivanje (svoje) potrebe,
prikrivanje sadake, prikrivanje boli i prikrivanje nesreće.” 

Obilježja dobročinitelja

Božiji Poslanik, s.a.v.a.: “Deset je znakova dobročinitelja: on voli radi Allaha, mrzi radi Allaha,
druži se radi Allaha, razilazi se radi Allaha, ljuti se radi Allaha, zadovoljan je radi Allaha, djeluje
radi Allaha, traži radi Allaha, skrušen je pred Allahom iz straha, prestrašenosti, čistote,
iskrenosti, postiđenosti i pažnje, te Allaha radi čini dobra djela.” 

Upotpunjavanje dobročinstva

Božiji Poslanik, s.a.v.a.: “Potpunost dobročinstva je da u samoći radiš ono što radiš i javno.” 


